
Datë: 06.03.2024 

Numri i dokumentit:     05416795 

 

 

PAKR.nr.619/2023 

 

 

NË EMËR TË POPULLIT 

 

 

GJYKATA E APELIT E KOSOVËS - Departamenti për të Krime të Rënda, kolegji i 

përbërë nga gjyqtarët Kadrije Goga Lubishtani, kryetare e kolegjit, Hashim Çollaku dhe Xhevdet 

Abazi, anëtar, me bashkëpunëtoren profesionale Ardianë Morina, procesmbajtëse, në çështjen 

penale kundër të akuzuarit F.F., nga Fushë Kosova, për shkak të veprës penale kontrabandimi 

me migrantë, nga neni 164 par.1 të Kodit nr. 06/L - 074 Penal të Republikës së Kosovës, duke 

vendosur sipas ankesës së Prokurorisë Themelore në Prishtinë, të ushtruar kundër aktgjykimit të 

Gjykatës Themelore në Prishtinë – Departamenti për Krime të Rënda, PKR.nr.136/2023, të 

dt.11.09.2023, në seancën e kolegjit të mbajtur me dt.14.02.2024, mori këtë: 

 

A K T GJ Y K I M  

 

 

Refuzohet si e pabazuar ankesa e Prokurorisë Themelore në Prishtinë, kurse aktgjykimi 

i Gjykatës Themelore në Prishtinë – Departamenti për Krime të Rënda, PKR.nr.136/2023, të 

dt.11.09.2023, vërtetohet. 

 

 

A r s y e t i m 

 

 

Me aktgjykimin e Gjykatës Themelore në Prishtinë – Departamenti për Krime të Rënda, 

PKR.nr.136/2023, të dt.11.09.2023, i akuzuari F.F., nga Fushë Kosova, për shkak të veprës 

penale kontrabandimi me migrantë, nga neni 164 par.1 të Kodit nr. 06/L - 074 Penal të 

Republikës së Kosovës, në bazë të neneve 270 dhe 271 të KPP, është liruar nga konfiskimi i 

sendeve,  

 



 Numri i lëndës: 2022:194395 
 Datë: 06.03.2024 
 Numri i dokumentit: 05416795 
 

2 (4)  

   
2
0
2
3
:2
2
3
2
4
5

 

- Automjeti “Caddy” me targa 01-526-SJ, e cila i kthehet personit të tretë të interesuar, 

përkatësisht pronarit të saj Gëzim Feta, 

 

- pasi që pala e tretë nuk e ka ditur se automjeti si më lart është përdorur për kryerjen e 

veprës penale kontrabandimi me migrantë, nga neni 164, par.1 të KPRK. 

 

- Një telefoni celular “Iphone 8” dhe 

 

- Para në vlerë prej: 1005 Euro; 3600 lekë të Shqipërisë; 220 denarë të Maqedonisë së 

Veriut; 1200 dinarë të Sërbisë dhe 6 dollarë të Amerikës,  

 

- pasi nuk është vërtetuar se janë përdorur për kryerjen e veprës penale e as përfituar me 

kryerjen e veprës penale si më lart. 

 

-  Shpenzimet gjyqësore, bien në barrë të mjeteve buxhetore të gjykatës. 

 

Kundër këtij aktgjykimi ankesë ka ushtruar Prokuroria Themelore në Prishtinë, për shkak 

të vërtetimit të gabuar dhe jo të plotë të gjendjes faktike, duke propozuar që ankesa të aprovohet 

si e bazuar dhe aktgjykimi i gjykatës së shkallës së parë të anulohet, ashtu që të vendos të 

konfiskohen sendet e liruara nga i akuzuari.  

 

Përgjigje në ankesën e Prokurorisë Themelore në Prishtinë, ka ushtruar mbrojtësi i të 

akuzuarit F.F., av.Sabri Ademi, duke propozuar që ankesa e prokurorisë të refuzohet si e 

pabazuar, kurse aktgjykimi i ankimuar të vërtetohet. 

 

Prokuroria e Apelit në Prishtinë, me shkresën PPA/I.nr.559/2023, të datës 30.10.2023, 

duke u sqaruar përkitazi me ankesën e ushtruar nga ana e Prokurorisë Themelore në Prishtinë,  

aktgjykimit të animuar, si dhe shkresave të tjera të lëndës, ka propozuar që ankesa e ushtruar të 

aprovohet si bazuar, dhe aktgjykimi i Gjykatës Themelore në Prishtinë – Departamenti për Krime 

të Rënda, PKR.nr.559/2023, të dt.11.09.2023, të anulohet, në atë mënyrë që të konfiskohen 

sendet e të akuzuarit F.F., të cilat janë liruar nga konfiskimi dhe të refuzohet si e pa bazuar, 

përgjigjja në ankesën e prokurorit ë shtetit, e ushtruar nga mbrojtësi i të akuzuarit F.F., av.Sabri 

Ademi.  

 

Në kuptim të nenit 390 të KPPK, kolegji ka caktuar seancën e kolegjit për datën 

14.02.2024, dhe në mënyrë të rregullt i ka njoftuar të gjitha palët nga shkresat e lëndës. 

 

 Në seancë të kolegjit ka prezantuar mbrojtësi i të akuzuarit, av.Sabri Ademi dhe i 

akuzuari. Nuk ka prezantuar Prokurori i Apelit, përkundër asaj që i kanë pranuar njoftimet me 

rregull e cila vërtetohet nga shkresat e lëndës. 

 

 Gjykata e Apelit në kuptim të nenin 394 të KPPK, duke vlerësuar pretendimet ankimore 

nga ankesa e ushtruar, nga ana e Prokurorisë Themelore në Prishtinë, përgjigjes në ankesën e 

prokurorisë, nga ana e mbrojtësit së të akuzuarit, aktgjykimit të ankimuar, propozimit me shkrim 

të Prokurorisë së Apelit në Prishtinë, si dhe shkresave tjera të lëndës ka gjetur se: 

 

Ankesa e Prokurorisë Themelore në Prishtinë, nuk është e bazuar. 

Meqenëse aktgjykimi i gjykatës së shkallës së parë, nuk është ankimuar për shkak të 

shkeljeve esenciale të dispozitave të procedurës penale, në kuptim të nenit 384 të KPPK kolegji i 

Gjykatës së Apelit, duke vepruar në pajtim me nenin 394 të KPPK, e shqyrtoj aktgjykimin e 

ankimuar nëse i njëjti është marrë me shkelje esenciale të dispozitave të procedurës penale, dhe 

gjeti se i njëjti nuk përmban shkelje të dispozitave të procedurës penale, të cilat do të kushtëzonin 

anulimin e tij, si dhe shkeljet e ligjit penal,  për të cilat kjo gjykatë kujdeset kryesisht sipas detyrës 

zyrtare.  

 

Sipas ankesës së Prokurorisë Themelore në Gjilan, aktgjykimi i gjykatës së shkallës së 

parë është ankimuar për shkak të vërtetimit të gabuar dhe jo të plotë të gjendjes faktike, duke 

pretenduar se gjykata e shkallës së parë, të akuzuarin e ka liruar nga fajësia, duke mos i vlerësuar 

në masë të duhur deklaruat nga shkresat e lëndës, përkatësisht  nuk janë dhënë arsyet lidhur me 

faktet vendimtare, për të vërtetuar se në veprimet e të akuzuarit nuk janë formuluar elementet 

qenësore të veprës penale të kontrabandimit me migrantë, nga neni 164 par 1 të KPK, 

përkatësisht me rastin e marrjes së vendimit lidhur me konfiskimin e sendeve nuk është i bazuar.  

 

Kolegji i kësaj gjykate ka vlerësuar aktgjykimin e gjykatës së shkallës së parë, përkitazi 

me ankesën e ushtruara nga ana e prokurorisë lidhur me vërtetimin e gabuar dhe jo të plotë të 

gjendjes faktike, dhe ka ardhur në përfundim se gjykata e shkallës së parë në mënyrë të drejtë 

dhe të plotë, ka vlerësuar aktgjykimin sipas ankesës së ushtruar, dhe në kuptim të nenit 270 lidhur 

me 271 të KPPK, e ka liruar të akuzuarin F.F., nga konfiskimi për sendet sikurse në vijim, 

automjeti “Caddy” me targa 01-526-SJ, e cila i kthehet personit të tretë të interesuar, përkatësisht 

pronarit të saj G.F., pasi që pala e tretë nuk e ka ditur se automjeti si më lart është përdorur për 

kryerjen e veprës penale kontrabandimi me migrantë, nga neni 164, par.1 të KPRK, një telefoni 

celular “Iphone 8” dhe para në vlerë prej: 1005 Euro; 3600 lekë të Shqipërisë; 220 denarë të 

Maqedonisë së Veriut; 1200 dinarë të Sërbisë dhe 6 dollarë të Amerikës, pasi nuk është vërtetuar 

se janë përdorur për kryerjen e veprës penale e as përfituar me kryerjen e veprës penale si më 

lart. Nga kjo rezulton se nga të gjitha dëshmitë në shkresat e lëndës, sikurse është deklarata e të 

akuzuarit F.F., deklaratat e dëshmitarëve, të dëgjuar në cilësinë e të dëmtuarve, A.M.Sh., K.I.A., 

A.H.A., A.I.A., A.A.N., A.A.H., D.A.H., M.H., A.A.Sh., N.H.M., A.M.Sh., M.A.K., M.M.H, 

A,I,B,, M,H,N,, H,S,K,, të dhëna në këtë gjykatë gjatë hetimit të veçantë në çështjen 

PPRKR.nr.549/2022, me datë 23.09.2022, me të cilat vërtetohet se i akuzuari në atë kohë F.F. e 

ka bërë kontrabandimin e tyre me automjetin “Caddy- Max me targa 01- 526- SJ”, mirëpo, të 

njëjtit në deklaratat e dhëna gjatë  mundësisë hetuese të veçantë kanë mohuar që të akuzuarit t’i 

kenë dhënë para, e po ashtu kanë deklaruar se nuk ndihen të dëmtuar në raport me të akuzuarin 

F.F. e as që parashtrojnë kërkesë pasurore juridike ndaj tij. Gjithashtu kolegji i kësaj gjykate ka 

vlerësuar edhe provat materiale nga shkresat e lëndës, sikurse janë, vërtetimi për marrjen e 

përkohshme të sendeve i datës 21.09.2022, përkitazi me sendet e sekuestruara nga i akuzuari 

F.F., foto dokumentacioni që gjendet në shkresat e lëndës ku rezulton se automjeti “Caddy –

maxi me targa 01- 526- SJ”, me të cilin ka kryer kontrabandimin e migrantëve- të dëmtuarve, 

mirëpo pa dijeninë e pronarit të automjetit, andaj pas vlerësimit të të gjitha këtyre sikurse provave 

personale, po ashtu atyre materiale, kolegji ka ardhur në përfundim se gjykata e shkallës së parë, 

e ka vërtetuar në mënyrë të drejt dhe të plotë gjendjen faktike, dhe se drejt ka vendosur kur ka 

marrë aktgjykim lirues, për konfiskimin e sendeve, sikurse u theksuan më lartë.  

 

 

 Nga sa u tha më lartë e në pajtim me dispozitën e nenit 401 të KPPK, u vendos sikurse 

në dispozitiv të këtij aktgjykimi. 

GJYKATA E APELIT E KOSOVËS 

         PAKR.nr.619/2023, të datës 14.02.2024 

 

 Procesmbajtëse,                           Anëtarët e kolegjit,                   Kryetare e kolegjit,   

 Ardianë Morina                          Hashim Çollaku                        Kadrije Goga Lubishtani   

 

           Xhevdet Abazi 
 

 

 

 

 

 

 

 

 

 

 

 

 

 

 

 

 

 


